
Անհրաժեշտությունը։ 
Որոշման ընդունման անհրաժեշտությունը բխում է Հայաստանի Հանրապետության պետական եկամուտների կոմիտեի և Լեռնային Ղարաբաղի պետական եկամուտների կոմիտեի սերվերային համակարգերի վերազինման խնդիրներից, ինչպես նաև երկու պետական եկամուտների կոմիտեների էլեկտրոնային համակարգերի ինտեգրումը և համագործակցությունը ապահովելու անհրաժեշտությունից։ 
Ներկա դրությամբ Լեռնային Ղարաբաղի պետական եկամուտների կոմիտեի էլեկտրոնային կառավարման համակարգում բացակայում է պահուստային կրկնօրինակման հնարավորությունը, ինչը կարող է հանգեցնել մի շարք խնդիրների, այդ թվում՝ տվյալների անվերադարձ կորստի:

Ընթացիկ իրավիճակը և խնդիրները։ 
Հայաստանի Հանրապետության պետական եկամուտների կոմիտեի և Լեռնային Ղարաբաղի պետական եկամուտների կոմիտեի էլեկտրոնային համակարգերի ինտեգրման և համագործակցության, ինչպես նաև պահուստային կրկնօրինակման ապահովման նպատակով «ԴՈՔՍ ՔՈՄՊՅՈՒՏՐ» սահմանափակ պատասխանատվությամբ ընկերության հետ 2021 թվականի մայիսի 19-ին կնքվել է թիվ ՊԵԿ-ԷԱՃԱՊՁԲ-21/017-1 ծածկագրով պայմանագիրը (կատարման վերջնաժամկետը՝ 25.12.2021թ.):
Պայմանագրի շրջանակներում 09.08.2021թ․ կնքվել է ֆինանսական պարտավորությունները հաստատելու վերաբերյալ թիվ 1 համաձայնագիր։  Պայմանագրով սահմանված էր, որ ապրանքների մատակարարումն իրականացվում է այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա, համաձայնագրի ուժի մեջ մտնելու հաջորդող օրվանից հաշված 80 օրացույցային օրվա ընթացքում։ 
18․11․2021թ․ «ԴՈՔՍ ՔՈՄՊՅՈՒՏՐ» ՍՊ ընկերությունը հայտնել է ապրանքի մատակարարման ուշացման մասին՝ պայմանավորված Covid 19-ի համաճարակով։ Արդյունքում կնքվել է թիվ 2 համաձայնագիրը՝ ապրանքների մատակարարման ժամկետը ևս 30 օրացուցային օրով երկարաձգելու վերաբերյալ։
Ասյսպիսով՝ ՊԵԿ-ԷԱՃԱՊՁԲ-21/017-1 ծածկագրով պպայամնագիրն ուժի մեջ է մտել 2021 թվականի սեպտեմբերի 3-ին, ուստի ապրանքների մատակարարման վերջնաժամկետն էր 2021 թվականի դեկտեմբերի 22-ը, իսկ պայմանագրի կատարման վերջնաժամկետն էր 2021 թվականի դեկտեմբերի 25-ը։
Այնուամենայնիվ, համաշխարհային շուկայում առաջացած ՏՏ ապրանքների հասանելիության պակասը, ինչպես նաև COVID-19-ով պայմանավորված՝ պահեստամասերի գլոբալ անհասանելիությունը պատճառ հանդիսացան սերվերային համակարգի մատակարարման ուշացման։ Ուշացման առնչությամբ ստացվել է պաշտոնական հիմնավորում սերվերային համակարգերի արտադրող կազմակերպության կողմից:
Արդյունքում, սերվերային համակարգը Կոմիտե է մատակարարվել 2022 թվականի փետրվարի 15-ին, երբ պայմանագիրը արդեն փաստացի համարվում էր սպառված։ Սակայն հաշվի առնելով հարցի կարևորությունը և հրատապությունը՝ սերվերային համակարգը ընդունել է և հանձնվել է շահագործման։ 
Ներկա դրությամբ՝
1. Հայաստանի Հանրապետության կառավարության ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության 2022 թվականի ապրիլի 7-ի N 475-Ն որոշումով հաստատվել է ՊԵԿ-ԷԱՃԱՊՁԲ-21/017-1 ծածկագրով գնման պայմանագրի ֆինանսավորումը։
2. Ապրանքի մատակարարման ժամկետի ուշացման համար «ԴՈՔՍ ՔՈՄՊՅՈՒՏՐ» ՍՊ ընկերությունից պետք է գանձվի 489,204 ՀՀ դրամ:
Այսպիսով ստեղծվել է այնպիսի իրավիճակ, երբ Ֆինանսական միջոցներն առկա են, սակայն տեխնիկապես հնարավոր չէ կնքել համաձայնագիրը, կատարել վճարումը և գանձել տույժերի գումարը, քանի որ պայմանագիրն այս պահի դրությամբ համարվում է ուժը կորցրած:
Այդ իսկ պատճառով Որոշումով առաջարկվում է երկարաձգել պայմանագրի ժամկետը՝ այն վերստին ուժի մեջ մտցնելու նպատակով:

Կարգավորման նպատակը և բնույթը։ 
Որոշման ընդունման նպատակն է ավարտին հասցնել COVID-19-ով և միջազգային քաղաքական և տնտեսական լարված իրավիճակով պայմանավորված Հայաստանի Հանրապետության պետական եկամուտների կոմիտեի և Լեռնային Ղարաբաղի պետական եկամուտների կոմիտեի սերվերային համակարգերի վերազինման և երկու պետական եկամուտների կոմիտեների էլեկտրոնային համակարգերի ինտեգրուման և համագործակցության ապահովման խնդիրների լուծումը՝ ապահովելով համապատասխան սարքավորումների (սերվերների) ձեռքբերումը, երկարաձգելով ձեռք բերման պայմանագրի ժամկետը։

Նախագծի մշակման գործընթացում ներգրավված ինստիտուտները և անձինք։ 
Նախագիծը մշակվել է Հայաստանի Հանրապետության պետական եկամուտների կոմիտեի կողմից: 

	Ակնկալվող արդյունքը։ 
[bookmark: _GoBack]	Նախագծի ընդունումը կապահովի Հայաստանի Հանրապետության և Լեռնային Ղարաբաղի տնտեսվարող սուբյեկտներին մատուցվող ծառայությունների որակի էկական աճը, երկու հանրապետությունների էլեկտրոնային համակարգերի համագործակցությունը և ինտեգրումը։

	Այլ տեղեկություններ։ 
	Նախագծի ընդունման կապակցությամբ պետական բյուջեում կամ տեղական ինքնակառավարման մարմնի բյուջեում ծախսերի և եկամուտների ավելացում չի նախատեսվում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ 1.1.3  –  ՊԵԿ սերվերային և օպերացիոն համակարգեր
(Գործողություն՝ Զարգացնել և արդիականացնել ՊԵԿ սերվերային և օպերացիոն համակարգերը, ինչպես նաև օպտիմալացնել տեղեկատվական շտեմարանների կառուցվածքը):

